Nafarroako Parlamentuko Mahaiak, 2016ko azaroaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Luisa De Simón Caballero andreak aurkeztutako galdera, Bardeako Batzarrearen aurrean aurkeztutako salaketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 14an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko parlamentari Marisa de Simónek, Legebiltzarreko Erregelamenduan ezarritakoaren babesean, honako galdera hau egiten du, Landa Garapeneko, Ingurumeneko eta Toki Administrazioko kontseilariak idatziz erantzun dezan.

Bardeako Komunitateari dagokio eremu babestu horretan egiten diren salaketak tramitatzea, Errege Bardea Natur Parke deklaratzen duen Foru Legeari jarraikiz (3. artikulua eta lehen xedapen gehigarria), eta, halaber, Nafarroako naturguneei buruzko 9/1996 Foru Legeak ere adierazten duen moduan.

• Zenbat salaketa aurkeztu zaizkio Bardeako Batzarreari eta zenbat tramitatu dira dagokion departamentuan azkeneko hamabost urteotan?

Iruñean, 2016ko azaroaren 8an

Foru parlamentaria: Marisa de Simón Caballero

